
agroinJineria 

 

dafnis movla-moyvanis teqnologia 

 

ემზარ კილასონია 

აგროინჟინერიის დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 

 
საქართველოში მედაფნეობის შემდგომი განვითარების ძირითად ღონისძიებას წარმოადგენს 

დაფნის კულტურის მოვლა-მოყვანის მანქანური, ენერგორესურსდამზოგი ტექნოლოგიების დანერ-
გვა, რომელიც უზრუნველყოფს წარმოებაში მექანიზაციის დონის ამაღლებას. სტატიაში წარმოდგე-
ნილია აგროტექნიკური ღონისძიებები, რომელიც საჭიროა დაფნის მოვლა-მოყვანის ტექნოლოგიურ 
პროცესში. 

 

დაფნა ხმელთაშუა ზღვისპირეთის იმ მცირერიცხოვან მცენარეთა ჯგუფს ეკუთვნის, 

რომელსაც ადამიანი სამეურნეო საქმიანობის ადრინდელ პერიოდში გაეცნო და სხვადასხვა 

დანიშნულებისათვის გამოიყენა. დაფნა ისე ღრმად შეიჭრა ადამიანის ყოფასა და ჩვევებში, 

რომ მან საჭირო მცენარეთა ნომენკლატურაში მტკიცედ დაიკავა საპატიო ადგილი. 

ევროპაში კეთილშობილი დაფნა ცნობილი იყო უძველესი დროიდან. ის მოხსენიებუ-

ლია ბერძნულ მითოლოგიაში, როგორც ღვთაებრივი მცენარე. მისგან დაწნული გვირგვინი 

უმაღლესი ჯილდოს სიმბოლოდ ითვლებოდა. დაფნის გვირგვინს, როგორც დიდების სიმ-

ბოლოს, დღემდე არ დაუკარგავს მნიშვნელობა, ამიტომ მას იმსახურებენ მხოლოდ ყველა-

ზე ღირსეულნი [1]. 

მედაფნეობა საქართველოს სოფლის მეურნეობის ერთერთი უძველესი დარგია. დაფ-

ნის ძირითდ სასაქონლო პროდუქციას წარმოადგენს მშრალი ფოთოლი, რომელსაც სურნე-

ლოვანი ეთეროვანი ზეთის შემცველობის გამო ფართოდ იყენებენ კვების მრეწველობაში, 

საკონდიტრო წარმოებაში, პარფიუმერიაში და სხვა დარგში. 

სუბტროპიკულ სოფლის მეურნეობაში ერთერთი წამყვანი ადგილი უჭირავს დაფნის 

კულტურას, რომელსაც მრავალმხრივი სახალხო-სამეურნეო მნიშვნელობა გააჩნია. დაფნის 

კულტურას საქართველოში 6500 ჰექტარამდე ფართობი უკავია. ის ძირითადად გავრცელე-

ბულია დასავლეთ საქართველოს რაიონებში, სადაც ბუნებრივად არსებობს მისი მოვლა--

მოყვანისათვის აუცილებელი ნიადაგობრივი და კლიმატური პირობები. 

კეთლშობილი დაფნა საქართველოს სხვადასხვა რაიონებში გაშენებულია, როგორც 

ვაკეზე, ასევე 300-მდე დაქანების მქონე ფერდობებზე. შესაბამისად მცენარის მოვლა-მოყვა-

ნისა და მოსავლის აღების ტექნოლოგიური ოპერაციების მექანიზაციის თვალსაზრისით 

არსებული პლანტაციები იყოფა ორ ჯგუფად. 

პირველ ჯგუფს მიეკუთვნებიან ის პლანტაციები, რომლებიც გაშენებულია ვაკე და 

100-მდე დაქანების ფერდობებზე. ასეთ პლანტაციებში ზოგიერთი შრომატევადი ტექნო-

ლოგიური ოპერაციების მექანიზაციისათვის შესაძლებელია სოფლის მეურნეობის სხვა-

დასხვა დარგებში (მებაღეობა, მევენახეობა, მეჩაიეობა და სხვა) გამოყენებული ენერგეტი-

კული და ტექნიკური საშუალებების დანერგვა. 

მეორე ჯგუფს მიეკუთვნებიან ის პლანტაციები, რომლებიც განლაგებულნი არიან 

ტრაქტორმიუვალ ნაკვეთებზე და 100-ზე მეტი დაქანების მქონე ფერდობებზე. ასეთ პლან-

ტაციებში ძირითადი სასოფლო-სამეურნეო ოპერაციების მექანიზაციისათვის შესაძლებე-

ლია, მხოლოდ სპეციალური ენერგეტიკული და ტექნიკური საშუალებების გამოყენება, 

რომლებიც უნდა აკმაყოფილებდნენ სამთო მიწათმოქმედების რთულ პირობებს [2]. 

დაფნის კულტურის აგროტექნიკა შემდეგში მდგომარეობს: 

სანერგისათვის უმჯობესია შევარჩიოთ ვაკე ან ოდნავ დაქანებული, სარწყავი წყლით 

უზრუნველყოფილი, გაბატონებული ქარებისაგან დაცული, ტრანსპორტის მიმოსვლისათ-

ვის მოხერხებული ნაკვეთი, სადაც გრუნტის წყლის დონე 1 მ-ზე ქვევითაა. დაფნის კულ-

ტურის მოქმედი აგროწესით სანერგისათვის საუკეთესო ნიადაგია ალუვიურ დანალექებზე 

წარმოქმნილი ქვეთიხნარი ან ქვიშნარი, შედარებით მსუბუქი წყალგამტარი ა ნოყიერი ნია-

დაგი. თუ ნერგის დარგვა ხდება სათოხნი კულტურების ქვეშმყოფ ნაკვეთებზე, მაშინ მო-

სავლის აღებისთანავე ნიადაგი უნდა მოვხნათ 25-30 სმ სიღრმეზე [1]. ოპერაციის შესასრუ-

ლებლად შეიძლება გამოვიყენოთ ტრაქტორი  + უნიფიცირებული გუთანი პლნ-5-35, რომე-

ლიც განკუთვნილია 0,9კმ ძ/სმ2-მდე კუთრი წინაღობის ნიადაგის მოხვნისათვის 30 სმ-მდე 

სიღრმეზე. ნიადაგი უნდა გავაფხვიეროთ აგრეგატით: ტრაქტორს+ბდნ-3 საკიდი მინდვრის 

დისკური ფარცხი, რომლის მწარმოებლობაა 3,4 ჰა/სთ [3]. ნიადაგის ძირითადი დამუშავე-

ბისას მთელ სიღრმეზე უნდა შევიტანოთ ფოსფორიანი სასუქი 200 კგ და ორგანული სასუ-

ქი ნაკელი 40 ტ/ჰა-ზე. ორგანული და მინერალური სასუქების ტრანსპორტირებისათვის 

შეიძლება გამოვიყენოთ ტრაქტორი ბელარუსი-892+ორღერძიანი მისაბმელი ΠΤC-3,5. მინე-

რალური სასუქის შეტანა შესაძლებელია აგრეგატით: ტრაქტორი ბელარუსი-892+ სასუქის 

გამფანტველი CGSA-1200. ორგანული სასუქის შეტანა შესაძლებელია აგრეგატით ტრაქტო-

რი+ნახევრადმისაბმელი გამფანტველი 1-პტუ-4. 

თუ სანერგის ნიადაგის რეაქცია მჟავეა, მაშინ კირიც ნიადაგის ძირითადი დამუშავე-

ბის დროს უნდა შევიტანოთ 400-800 გრ/მ2[4]. დაფნის პლანტაციებს აშენებენ ინდივიდუა-

ლური (ბუჩქური) და შპალერული წესით. ბუჩქური წესით გაშენებისას მცენარეები ირგვე-

ბა 1,5x1 მ ან 1,5x1,5 მ. რგვის სიხშირით. შპალერული წესით გაშენებისას კი მანძილი შპა-

ლერებს შორის 1,5-1,75 მ, მცენარეთა შორის რიგებში კი 50-50 სმ უნდა იყოს. ნერგების 

დარგვისას შიძლება ორმოების ამოსაღებად ბენზოელექტროძრავიანი მიწის საბურღი მან-

ქანის გამოყენება. 

დაფნის პლანტაციების გაშენება შეიძლება აგრეთვე თესლის მუდმივ ადგილზე თეს-

ვითაც. პლანტაციის თესლით გაშენებისას თესვა წარმოებს ბუდნებში (თითოეულ ბუდნა-

ში 3-4 თესლი) 4-5 სმ სიღრმით. აღმონაცენები ზაფხულში უნდა დაიჩრდილოს. ბუჩქური 

წესით პლანტაციის გაშენებისას ერთ ჰექტარზე 35 კგ თესლია საჭირო, შპალერული წესით 

გაშენებისას კი 50-70 კგ [4]. თესლის მუდმივ ადგილზე თესვა წარმოებს შემოდგომაზე ან 

გაზაფხულზე. დაფნის გაშენების პირველ წლებში პლანტაციის მოვლა მდგომარეობს ნია-

დაგის კულტივაციაში. ოპერაცია შეიძლება ჩავატაროთ აგრეგატით ტრაქტორი „სინტაი-

80“+კულტივატორი AGRONUR.  კულტივაცია ვეგეტაციის პეროიდში ტარდება 3-4-ჯერ. 

მშრალ რაიონებში დაფნა უნდა მოირწყას 5-8-ჯერ. ტენიან სუბტროპიკებში დაფნის მორ-

წყვა ტარდება 2-3-ჯერ. მორწყვა შესაძლებელია განვახორციელოთ ტრაქტორი „სინტაი-

80“+ერთღერძიანი ტუმბოიანი შემსხურებელი აგრეგატით. 

ნიადაგის საზამთრო დამუშავება 10-12 სმ სიღრმეზე შესაძლებელია მოტობლოკური 

სახნავი აგრეგატით. ნიადაგის დამუშავება რიგთაშორისებში უნდა ჩატარდეს 15 ნოემბრი-

დან 1 აპრილამდე. მეჩხერ პლანტაციებში რემონტი უნდა ატარდეს კოშტებში გამოყენებუ-

ლი ნერგებით და გადაწვენით. 

რემონტის ჩატარების ოპტიმალური ვადებია სექტემბერ-ოქტომბერში ან გაზაფხულ-

ზე მარტ-აპრილში. მოქმედი აგროწესების თანახმად დაფნის პლანტაციებში მინერალური 

სასუქების შეტანა ხდება დიფერენცირებულად პლანტაციის ასაკის, მოსავლიანობისა და 

ნიადაგის ტიპის გათვალისწინებით: 1 წლიდან 4 წლამდე ასაკის პლანტაციაში ჰექტარზე 

შეაქვთ 50 კგ აზოტი. ფოსფორიანი სასუქები ნებისმიერი ასაკის პლანტაციაში შეაქვთ შემ-

დეგი დოზით: წითელმიწა და ეწერი ტიპის ნიადაგებზე 150 კგ/ჰა; ნეშომპალა კარბონატურ 

ნიადაგებზე 100 კგ/ჰა. კალიუმიანი სასუქის შეტანა წარმოებს ორ წელიწადში ერთხელ 200 

კგ/ჰა [4]. 

დაფნას საკმაოდ მრავალრიცხოვანი მავნებლები ჰყავს. დღემდე მათი 332-მდე სახეო-

ბაა შესწავლილი. ზოგიერთი მავნებლის წინააღმდეგ კარგად მოქმედებს ბი-58-ის 0,2%-ია-

ნი ემულსია. ფართანებისა და ტრუფარიანების წინააღმდეგ უნდა გამოიყენონ ფუმიგაცია 

ციანადნობით და აგრეთვე ადრე გაზაფხულზე ნავთობის ზეთის 2%-იანი ემულსიისა და 

0,2%-იანი ბი-58-ის კომბინირებული ნაზავით. აგროვადების მიხედვით შხამქიმიკატებით 

შეწამვლა შესაძლებელია სამჯერ მისაბმელი ვენტილატორული შემასხურებლით ოვტ-1-

ით, რომელიც აგრეგატირდება 14 (1,4) ნომინალური წევის ძალის კნ(ტ) კლასის ტრაქტორ-

ზე [3]. 

ნორმალური მოვლის პირობებში დაფნის 8-10 წლიანი პლანტაცია სრულმოსავლია-

ნია. მისი პირველი მოსავალი უნდა აიღონ 3 წლიანი პლანტაციიდან. მოსავლის აღების 

პირველ წელს ბუჩქს სეკატორით ჭრიან ფესვების ყელიდან 10-15 სმ სიმაღლეზეეზე. ეს იწ-

ვევს გვერდითი ტოტების განვითარებას. მომდევნო წელს აჭრა წარმოებს ფესვის ყელი-

დან20-25 სმ სიმაღლეზე. ამ შემთხვევაში იქმნება ბუჩქის ძირითადი ჩონჩხი, ძლიერდება 

დატოტვა და ვითარდება ამონაყარები. დაუშვებელია დაფნის პლანტაციის ყოველწლიური 

ექსპლუატაცია, რადგან ეს იწვევს მცენარეთა ცხოველუნარიანობისა და მოსავლიანობის 

შემცირებას. დაფნის მოსავლის აღება წარმოებს მშრალ ამინდში 15 ნოემბრიდან 1 მარტამ-

დე [1]. 

დაფნის ტოტების საჭრელად გამოიყენებოდა მანქანა ლმპ-1, რომელიც 4-5 წლიან და 

უფრო დიდი ხნის პლანტაციებში იღებდა მოსავალს ორ წელიწადში ერთხელ. მას შეეძლო 

ვაკეზე და 100-მდე დახრილ ფერდობებზე მუშაობა. მანქანას გვერდიდან ჰკიდებდნენ 

ტრაქტორზე ტ-16 მმჩ. მას შეეძლო მუშაობა 1,5, 1,75 და 2,0 მ მწკრივთაშორისებში. აგრეგა-

ტის მუშაობის სიჩქარე შეადგენდა 1,08 კმ/სთ, მასა-395 კგ, მოდების განი - 1 მ, საათური 

მწარმოებლურობა 0,22 ჰა/სთ [5]. 

1990 წელს საქართველოს სუბტროპიკული მეურნეობის ინსტიტუტში პროფ. ნუგზარ 

ებანოიძის მიერ დამუშავებული იქნა დაფნის ბუჩქის მიმე სასხლავი და ნასხლავი მასის 

სატრანსპორტო საშუალებების ძარაზე დამტვირთი სპეციალური მანქანა. მანქანა აგრეგა-

ტირდება თვითმავალ შასზე ტ-16 მმჩ და გათვალისწინებულია ვაკე და 100-მდე  ფერდობ 

ადგილებზე გაშენებულ დაფნის შპალერულ პლანტაციებში სამუშაოდ, რომელთა რიგთა-

შორისებია 1,5; 1,7; 2,05 მ. საქპატენტის მიერ გაცემულია საპატენტო სიგელი GEN1181A. [2]. 

2006 წელს შიქმნა ღეროვანი კულტურების საჭრელი აპარატი, რომელიც დამუშავდა პროფ. 

ნუგზარ ებანოიძის მიერ. საქპატენტის მიერ გაცემულია საპატენტო სიგელი. (10) AU 

20068558U. 

მედაფნეობის მიმართულების ფერმერულ მეურნეობებსა თუ კოოპერატივებში მო-

სავლის აღების შემდეგ საჭიროა მოჭრილი ტოტების შეკონვა, ტრანსპორტირება, კონების 

აწონვა და ფარდულებში კალორიფერებით ხელოვნური შრობა. თანაბრად გაშრობის მიზ-

ნით საჭიროა ტოტების 3-4 დღეში. გადაბრუნება ფოთლის გასახმობად საკმარისია 10-15 

დღე. ხელოვნური შრობის დროს ტემპერატურის მოქმედების შედეგად ფოთლებში ეთერ-

ზეთების რაოდენობა არ უნდა შემცირდეს. 

დაფნის მშრალი ფოთლის წარმოების ტექნოლოგიურ ოპერაციებს შორის ყველაზე 

შრომატევადია მშრალი ტოტებიდან ფოთლის მოცილება (გაფოთვლა). 1998 წელს საქარ-

თველოს სუბტროპიკული მეურნეობის ინსტიტუტში პროფ. ნუგზარ ებანოიძის ხელმძღვა-

ნელობით შეიქმნა დაფნის მშრალი ტოტებიდან ფოთლის მომცილებელი და დამხარისხე-

ბელი აეროდინამიკური დანადგარი, რომლის გამოცდა და დანერგვა მოხდა გაგრისა და 

ხეთის მედაფნეობის მეურნეობებში. მანქანის მწარმოებლობა იყო 0,1 ტ/სთ. ცნობილი მი-

ზეზების გამო დროებით შეწყდა კვლევითი სამუშაოები, რომელთა განახლებაც და შედე-

გების წარმოებაში დანერგვა ხელს შეუწყობს მედაფნეობის შემდგომ განვითარებას საქარ-

თველოში. 

TECHNOLOGY OF CULTIVATION OF LAURELS 

Emzar Kilasonia 

Doctor of agro engineering, Associated professor, Akaki Tsereteli State University, Kutaisi, Georgia 
Summary 

  For further development of laurels in Georgia the main action is introduction of machine and energy 

and resource-saving technologies for cultivation of culture of laurels which provides increase in level of 

mechanization in production.            

The agro technical actions necessary in the course of technology of cultivation of laurels are presented in 

article. 
 

ТЕХНОЛОГИЯ ВЫРАЩИВАНИЯ ЛАВРА 

Киласония Эмзар 

Доктор агроинженерии, ассоциированный профессор, Государственный университет Акакия Церетели, 

Кутаиси, Грузия. 
Резюме 

 Для дальнейшего развития лавроводства в Грузии основным мероприятием является 

внедрение машинной и энерго- и ресурсосберегательной технологий для выращивания культуры 

лавра, которое  обеспечивает повышение уровня механизации в производстве.  

 В статье представлены агротехнические мероприятия, необходимые в процессе технологии 

выращивания лавра.        

 


